
Annotatsiya: Ushbu maqolada savdo tizimini rivojlantirish jarayonida hududiy chakana savdo hajmining 

o‘zgarish dinamikasi baholangan. Tadqiqotda 2010-2024- yillar kesmida O‘zbekiston Respublikasi va Qashqadaryo 

viloyatida chakana savdo hajmining dinamikasi statistik va tendensiyaviy usullar asosida tahlil qilingan.Bundan 

tashqari zamonaviy sharoitda chakana savdo tizimida marketing faoliyatini rivojlantirishning metodologik asoslarini 

tahlil qiladi. Tadqiqotda ichki bozor, iste’molchi xulq-atvori, bozor segmentatsiyasi va raqobat muhitini chuqur 

o‘rganish asosida marketing strategiyalarini shakllantirish masalalari ko‘rib chiqildi. 

 Tadqiqot natijalari esa savdo tizimini hududiy rivojlantirish mexanizmlarini takomillashtirish va hududiy 

savdo tizimini optimallashtirish imkoniyatini beradi.  

Kalit so‘zlar: chakana savdo, sotish jarayoni, reklama, savdo samaradorligi, elektron tijorat, savdo bozorini 

rivojlantirish. 

Аннотация: В данной статье оценивается динамика изменений объема региональной розничной 

торговли в процессе развития торговой системы. Исследование анализирует динамику розничной торговли в 

Республике Узбекистан и Кашкадарьинской области за 2010-2024 годы на основе статистических и трендовых 

методов. Кроме того, анализируются методологические основы развития маркетинговой деятельности в 

розничной системе в современных условиях. Рассматриваются вопросы формирования маркетинговых 

стратегий на основе углубленного изучения внутреннего рынка, поведения потребителей, сегментации рынка 

и конкурентной среды. 

Результаты исследования предоставляют возможность совершенствования механизмов регионального 

развития торговой системы и оптимизации региональной торговой системы. 

Ключевые слова: розничная торговля, процесс продаж, реклама, эффективность продаж, электронная 

коммерция, развитие рынка сбыта. 

Abstract: This article assesses the dynamics of changes in the volume of regional retail trade in the process of 

developing the trade system. The study analyzes the dynamics of retail trade in the Republic of Uzbekistan and 

Kashkadarya region for 2010-2024 based on statistical and trend methods. In addition, it analyzes the methodological 

foundations of the development of marketing activities in the retail system in modern conditions. The study considered 

the issues of forming marketing strategies based on an in-depth study of the domestic market, consumer behavior, 

market segmentation and the competitive environment.The results of the study provide an opportunity to improve the 

mechanisms of regional development of the trade system and optimize the regional trade system. 

Keywords: retail, sales process, advertising, sales efficiency, e-commerce, sales market development. 

 

▪ KIRISH 

Zamonaviy global iqtisodiy munosabatlarda 

chakana savdo milliy iqtisodiyotning muhim bo‘g‘ini 

bo‘lib, aholining kundalik ehtiyojlarini qondirish, 

tadbirkorlikni rivojlantirish va bozor infratuzilmasini 

mustahkamlashda hal qiluvchi rol o‘ynaydi. Ayniqsa, 

marketingning samarali mexanizmlari orqali chakana 

savdo tizimini takomillashtirish raqobatbardoshlikni 

oshirish, iste’molchi ehtiyojlarini chuqur o‘rganish va 

savdo korxonalarini bozor jarayonlariga moslashtirish 

imkonini beradi. 

O‘zbekiston Respublikasi Prezidenti Shavkat 

Mirziyoyev tomonidan soha rivojiga qaratilgan ustuvor 

yo‘nalishlar doimiy ravishda belgilab borilmoqda. 

https://ojs.kstu.uz/index.php/ej
https://doi.org/10.70769/3030-315X.II.1.1.2026.9

2018-yil 30-oktyabrdagi UP-5564-sonli “Tovar 

bozorlarida savdoni yanada erkinlashtirish va 

raqobatni rivojlantirish chora-tadbirlari to‘g‘risida” 

farmoni savdo sohasida bozor mexanizmlarini 

kengaytirish, tadbirkorlar uchun tartib-qoidalarni 

soddalashtirish va raqobat muhiti yaratishga qaratilgan 

muhim hujjatlardan biridir. Ushbu farmon savdo 

subyektlarining erkin raqobat sharoitida faoliyat 

yuritishini ta’minlash orqali ichki bozor samaradorligini 

oshirishga xizmat qiladi.[1] 

Shuningdek, Prezident tomonidan yaqinda 

imzolangan 2025-yil 18-aprelda UP-67 sonli “Savdo va 

sanoat siyosatini stimulyatsiya qilish, ishlab chiqarish 

va eksportni oshirish chora-tadbirlari to‘g‘risida” 

qarori ichki savdoda tartibni soddalashtirish, mahsulot 

sertifikatlarini ro‘yxatga olish jarayonini modernizatsiya 

qilish kabi islohotlarni rag‘batlantirdi. Bu hujjatlar 

chakana savdo subyektlarining marketing va biznes 

jarayonlarini yanada qulay muhitda tashkil etishga 

xizmat qiladi.[2]  

Prezident tomonidan bozor liberallashtirish va 

raqobat muhitini yaxshilash bo‘yicha qabul qilingan 

boshqa hujjatlar, jumladan bugungi kunda WTOga a’zo 

bo‘lish yo‘lida qabul qilinayotgan qarorlar milliy savdo 

tizimini global standartlarga moslashtirish va uni 

samarali marketing strategiyalari orqali rivojlantirishga 

yo‘naltirilgan.  

Shu bois, chakana savdo marketingini 

rivojlantirish metodologiyasini ishlab chiqish milliy 

hukumat siyosatlari bilan uzviy bog‘liq bo‘lib, bu mavzu 

har tomonlama tadqiq etishni talab etadi.  

▪ ADABIYOTLAR SHARHI 

Sinyayeva I.M. Chakana va ulgurji savdoda 

bozorni o‘rganish, talab va taklifni tahlil qilish, bozor 

segmentatsiyasi hamda maqsadli iste’molchilar bilan 

ishlash masalalariga alohida e’tibor qaratgan. 

Shuningdek, savdo assortimentini shakllantirish, narx 

belgilash siyosati, savdo kanallarini boshqarish va 

sotishni rag‘batlantirish mexanizmlarining 

marketingdagi roli ochib berilgan.[3] 

Zavyalov P. S. Chakana va ulgurji savdoda 

iste’molchilar xulq-atvorini o‘rganish, sotuv kanallarini 

tanlash, savdo hajmini oshirishga qaratilgan 

rag‘batlantirish choralarining o‘rnini alohida ko‘rsatib 

beradi. Qo‘llanma savdo jarayonlarini tizimli anglash va 

ularni marketing nuqtayi nazaridan optimallashtirish 

uchun muhim metodik manba hisoblanadi.[4] 

Grigoryan YE. S.Marketing 

kommunikatsiyalarining nazariy asoslari va ularning 

savdo faoliyatidagi amaliy qo‘llanilishi tizimli tarzda 

yoritilgan. Bundan tashqari reklama, savdoni 

rag‘batlantirish, jamoatchilik bilan aloqalar, shaxsiy 

sotuv va raqamli kommunikatsiyalarning o‘zaro 

bog‘liqligi tahlil qilgan.[5] 

Qodirov A. Q.Ichki savdoning milliy 

iqtisodiyotdagi o‘rni va ahamiyatini asoslab, savdo 

infratuzilmasini takomillashtirish, raqobat muhitini 

rivojlantirish hamda bozor mexanizmlarining samarali 

ishlashini ta’minlash masalalariga alohida e’tibor 

qaratadi. Asarda chakana savdoning iqtisodiy 

mexanizmlari, jumladan, narx shakllanishi, talab va taklif 

muvozanati, savdo xizmatlari sifati hamda savdo 

subyektlarini qo‘llab-quvvatlash usullari ilmiy jihatdan 

yoritilgan.[6] 

Raximov Sh. Q.Savdo xizmatlari bozorining ichki 

va tashqi omillarga bog‘liqligini o‘rganib, xizmat sifatini 

oshirish, iste’molchi ehtiyojlarini qondirish va 

raqobatbardoshlikni ta’minlash masalalariga alohida 

e’tibor qaratadi. Asarda chakana savdo xizmatlarining 

marketing vositalari, xizmatlar assortimenti, narx 

siyosati va xizmat ko‘rsatish jarayonini optimallashtirish 

bo‘yicha metodologik tavsiyalar keltirilgan.[7] 

TADQIQOT METODOLOGIYASI 

Ushbu tadqiqotda chakana savdo marketingini 

rivojlantirish jarayonlarini tizimli tahlil qilish va samarali 

metodologik yondashuvlarni ishlab chiqish uchun 

quyidagi ilmiy usullar qo‘llanildi: 

1. Analitik metod – ichki bozorning hozirgi 

holati, chakana savdo tizimi va iste’molchi xulq-atvori 

tahlil qilindi, savdo ko‘rsatkichlari va marketing 

qarorlarining natijalari baholandi. 

2. Komparativ tahlil – mahalliy va xorijiy 

chakana savdo marketing tajribalari solishtirilib, 

samarali strategiyalar aniqlashga xizmat qildi. 

3. Empirik tadqiqotlar – so‘rovnomalar, 

intervyular va chakana savdo korxonalarining amaliy 

faoliyati o‘rganilib, marketing instrumentlarining ta’siri 

aniqlangan. 

Ushbu metodologiya chakana savdo marketingini 

rivojlantirishning nazariy asoslarini mustahkamlash, 

amaliy tavsiyalar ishlab chiqish va savdo tizimining 

raqobatbardoshligini oshirishga xizmat qiladi. 

▪ TAHLIL VA NATIJALAR 

Savdo tizimini rivojlantirish jarayonida hududiy 

ulgurji savdo hajmini tizimli va chuqur tahlil qilish 

muhim ilmiy-amaliy ahamiyatga ega hisoblanadi. 

Savdo sohasining tez sur’atlarda taraqqiy etishi 

hamda aholi real daromadlarining barqaror ortib borishi 

ichki iste’mol bozorini jahondagi eng istiqbolli va 

jozibador bozorlardan biriga aylantirmoqda. Savdo 

iqtisodiyotga marketingni joriy etishning ilg‘or tarmog‘i 

sifatida ishlaydi. Aynan chakana savdo mahalliy ishlab 

chiqaruvchilarni jamiyat talablarini inobatga olishga 

maksimal darajada yo‘naltiradi. 

Chakana sotuvchilar mobil, arzon narxlardagi, 

bozor o‘zgarish- lariga moslashish uchun katta 

moslashuvchanlikka ega. 

Chakana savdo bu – chakana riteyling tizimi 

(retail trade bu – shaxsiy va oilaviy foydalanish uchun 

dona miqdorda sotish bilan bog‘liq kichik biznes). 

Chakana savdo shaxsiy tanlov nazariyasiga asoslanadi, 

iste’molchi ustuvorligi tamoyiliga asoslanadi. Demak, 

chakana savdo jamiyat hayoti sifatining ijtimoiy 

ifodasidir. Chakana savdo bu – xaridor uchun qimmatli 

bo‘lgan tovarlar va xizmatlarni erkin sotish orqali 

odamlarning ehtiyojlarini qondirishga qaratilgan tovar 

ayirboshlashdir. 

Chakana savdo deganda tovarlarni keyinchalik 

shaxsiy, oilaviy, maishiy yoki shunga o‘xshash boshqa 

maqsadlarda foydalanish uchun sotish bilan bog‘liq 

faoliyat tushuniladi. Chakana savdoning tasniflash 

belgilari quyidagilardan iborat: konsentratsiya va 

joylashuv; sotilgan assortiment turi, savdo xizmatlari 

shakllari, korxonalar turlari, chakana narxlar darajasi (1-

jadval).[3]

1-jadval.  

Chakana savdoning tasnif belgilari 

№ Tasnif belgisi Belgi xususiyatlari 

1 Konsentratsiya va joylashuv 
Do‘konlarni alohida joylashtirish 

Savdo nuqtalarini guruh qilib joylashtirish (tarmoq savdosi) 

2 Sotilayotgan assortiment turi 
Ixtisoslashgan Universal 

Aralash 

3 

Savdo xizmatlari shakli:  

a) tovar sotish usullari 

a) individual xizmat ko‘satish (peshtaxta orqali) 

– o‘ziga o‘zi xizmat qilish usuli bilan 

– ochiq joylash 

– tovarlarni namunalar yoki kataloglar bo‘yicha sotish 

– tovarlarni oldindan buyurtma asosida sotish 

– telefon, Internet orqali to‘g‘ridan to‘g‘ri sotish 

b) qo‘shimcha xizmatlar 

b) maslahatlar; namunalar namoyish etish 

– tikuvchilik mahsulotlarini mijoz o‘lchamiga moslashtirish 

– mijozlar buyurtmalariga muvofiq oziq-ovqat 

mahsulotlarini maydalash va qadoqlash 

– bayramona qadoqlash, buyurtma еtkazib berish 

– xarid uchun hisob-kitobning moslashuvchan shakllari (kredit, diskont 

kartalar) 

– sifat, qaytarib berish, ta’mirlash va servis kafolati 

4 
Chakana savdo 

korxonalari turlari 

Tonnar, pavilon, gastronom, univermag, universam, 

Bentam, savdo uyi, savdo markazi, diskaunter, super – va gipermarketlar, 

butiklar 

5 Chakana narxlar darajasi 

past («sekond xend»; diskont) 

yuqori (butik, super – va gipermarket, savdo markazlari, savdo uylari, firma 

do‘konlari narxi) 

Savdo faoliyatining samaradorligi doimiy 

ravishda o‘zgarib turadigan iste’molchi kayfiyatiga va 

biznes yuritishning yangi usullariga bevosita bog‘liq. 

Chakana savdo ko‘p bosqichli tarqatish zanjiri bo‘ylab 

yakuniy iste’molchiga tovarlar va xizmatlarni tashkil 

etish kabi tarqatish vositasi orqali marketing harakatlarini 

yakuniy iste’molchini qondirishga qaratilgan turli xil 

biznes shakllariga ega. Tarqatish zanjirining o‘zi 

xomashyo ishlab chiqaruvchilar, ulgurji va transport 

kompaniyalarini chakana sotuvchi va yakuniy 

iste’molchi bilan bog‘laydigan bir qator bo‘g‘inlardan 

iborat. 

Chakana biznes sotuvchining daromad olishdagi 

manfaatlarini va xaridorning yuqori sifatli tovarlar va 

xizmatlarni olishdagi ehtiyojlarini birlashtiradi, mijozlar 

talabini aniqlash va qondirish esa marketingning asosiy 

vazifasidir. 

Savdo jarayonini yaratishning har bir bosqichida 

marketing biznesni boshqarishning muayyan vazifalarini 

hal qiladi, bu daromadni oshirishga, bozor 

tendensiyalariga faol javob berishga imkon beradi. 

Boshqa va ichki omillarni hisobga olish bilan bir 

qatorda, potensial ist’molchilarning afzalliklari va 

chakana savdo do‘konini ochish imkoniyati hisobga 

olingan holatda savdo nuqtasining joylanishini aniqlash 

muhim ahamiyatga ega. 

Ikkinchi bosqich marketingni qidirish vositasi 

ishlab chiqish, tizimli va moslashvchan foydalanishni o‘z 

ichiga oladi. Savdo jarayonini tashkil etish tovar 

siyosatini shakllantirish bilan birga keladi. Shu bilan 

birga, assortimentning jozibadorligini talab darajasi, 

iste’molchilarni boshqarish imkoniyati va savdo 

rentabelligi nuqtayi nazaridan tahlil qilish kerak. 

Chakana savdoda marketingni amalga 

oshirishning uchinchi bosqichi moliyaviy-iqtisodiy 

ko‘rsatkichlar samaradorligini baholash, jumladan: 

daromadlar, umumiy xarajatlar, tovar aylanmasi, savdo 

operatsiyalarining foydasi va rentabelligi. 

Ushbu bosqichda buxgalteriya hisobi va kassa 

operatsiyalarini avtomatlashtirilgan hisobga olish va 

nazorat qilishga asoslangan yagona savdo tizimini 

ta’minlash juda muhimdir. 

Hududiy kesimda chakana savdo hajmining 

dinamikasini baholash savdo infratuzilmasining 

rivojlanish darajasi, logistika tizimining samaradorligi 

hamda hududning Respublika savdo tizimidagi nisbiy 

o‘rnini aniqlash imkonini beradi. Shu bilan birga, 

hududiy chakana savdo hajmini tahlil qilish savdo 

tizimida mavjud nomutanosibliklar va hududlar 

o‘rtasidagi rivojlanish tafovutlarini aniqlashda muhim 

vositalardan biridir. Chakana savdo hajmining ayrim 

hududlarda tez, boshqalarida esa sekin o‘sishi savdo 

resurslarining hududlar bo‘yicha notekis 

taqsimlanganidan dalolat beradi. Bu esa savdo siyosatini 

shakllantirishda hududiy yondashuvni kuchaytirish, 

logistika markazlarini joylashtirishni optimallashtirish 

hamda hududiy savdo infratuzilmasini rivojlantirishga 

qaratilgan maqsadli choralarni ishlab chiqish zaruratini 

yuzaga keltiradi. Yuqoridagi jihatlarni e’tiborga olgan 

holda O‘zbekiston Respublikasi va Qashqadaryo 

viloyatda chakana savdo hajmining[15] o‘zgarishiga 

to‘xtalib o‘tamiz (1-jadval).

1-jadval 

O‘zbekiston respublikasi va Qashqadaryo viloyatda chakana savdo hajmi o‘zgarish dinamikasi 

(mlrd.so‘m) 

Yillar 

O‘zbekiston  

Ulgurji savdo hajmi 

mlrd.so‘m 

Qashqadaryo  

Ulgurji savdo hajmi 

mlrd.so‘m 

Viloyat ulushi  

% 

2010 21872,8 1325,2 6,06 

2011 28539 1867,2 6,54 

2012 36946,4 2567,6 6,95 

2013 46863 3443,7 7,35 

2014 58136,6 4250 7,31 

2015 71184,1 5042,8 7,08 

2016 88071,6 6202,9 7,04 

2017 105229,9 7187,3 6,83 

2018 133195,2 8818,5 6,62 

2019 166094,4 10639,7 6,41 

2020 199518,8 13523,9 6,78 

2021 252056,6 14399,4 5,71 

2022 270687,2 18165,9 6,71 

2023 330448,1 21781,7 6,59 

2024 410068,1 26804,1 6,54 

2024/2010 18,78 20,22 1,07 

 

2010–2024-yillar davomida O‘zbekiston 

Respublikasida chakana savdo hajmining dinamikasi 

savdo tizimida chuqur tarkibiy va miqdoriy o‘zgarishlar 

yuz berganini ko‘rsatadi. Tahlil qilinayotgan davr 

boshida Respublika bo‘yicha chakana savdo hajmi 

21872,8 mlrd so‘mni tashkil etgan bo‘lsa, 2024-yilga 

kelib ushbu ko‘rsatkich 410068,1 mlrd so‘mga еtgan. 

Natijada, mazkur davr mobaynida chakana savdo hajmi 

qariyb 18,8 baravarga oshgan. Ushbu o‘sish savdo 

tizimining makroiqtisodiy rivojlanishdagi rolini 

kuchayganini hamda chakana savdo operatsiyalarining 

iqtisodiyotdagi ahamiyati sezilarli darajada ortganini 

anglatadi. 

▪ XULOSA VA TAKLIFLAR 

Chakana savdo marketingini rivojlantirish ichki 

bozorni modernizatsiya qilish, iste’molchi ehtiyojlarini 

qondirish va savdo korxonalarining raqobatbardoshligini 

oshirish jarayoni bilan uzviy bog‘liq ekanligi aniqlangan. 

Tadqiqotda marketing strategiyalari, bozor 

segmentatsiyasi, sotuvni rag‘batlantirish va brend 

boshqaruvi asosida chakana savdoda samarali faoliyatni 

tashkil etishning metodologik asoslari ishlab chiqildi. 

Natijada, ishlab chiqilgan metodologiya savdo 

korxonalarida marketing faoliyatini samarali tashkil 

etish, ichki bozorni rivojlantirish va mahalliy hamda 

xorijiy tajribalarni uyg‘unlashtirish bo‘yicha ilmiy-

amaliy poydevor sifatida xizmat qiladi. 

O‘tkazilgan tahlillar natijalari shuni anglatadiki, 

2010–2024-yillar davomida O‘zbekiston Respublikasida 

chakana savdo hajmi yuqori sur’atlar bilan kengayganiga 

qaramay, Qashqadaryo viloyatining mamlakat umumiy 

chakana savdo hajmidagi ulushi bosqichma-bosqich 

kamayib borgan. Ushbu tendensiya hududda savdo 

infratuzilmasini yanada rivojlantirish, logistika 

mexanizmlarini modernizatsiya qilish hamda chakana 

savdo faoliyati bilan shug‘ullanuvchi subyektlarni 

qo‘llab-quvvatlashga qaratilgan aniq va samarali 

choralarni kuchaytirish lozimligini ko‘rsatadi. 

Mazkur jarayon hududiy savdo infratuzilmasini 

takomillashtirish bilan birga, savdo tizimining barqaror 

rivojlanishini ta’minlashga xizmat qiluvchi ekonometrik 

modellar metodologiyasini ham rivojlantirishni talab 

etadi. Jumladan, hududiy xususiyatlar, vaqt omilining 

o‘zgaruvchanligi hamda tarkibiy siljishlarni inobatga 

oladigan yondashuvlarni qo‘llash muhim ahamiyat kasb 

etadi. Natijada savdo tizimini hududlar kesimida 

rivojlantirish bo‘yicha qabul qilinadigan qarorlarning 

ilmiy asoslanganligi ortadi va ularning uzoq muddatli 

barqarorligini ta’minlash imkoniyati kengayadi. 

